                 
ՏԵՂԵԿԱՆՔ 

«Գյուղատնտեսության տեխնիկական վերազինման և գյուղատնտեսական տեխնիկայի օգտագործման արդյունավետության բարձրացման» հայեցակարգի վերաբերյալ Հայաստանի Հանրապետության էկոնոմիկայի նախարարության առարկությունների 

և առաջարկությունների մասին

	ՀՀ
	Առաջարկության ստացման ամսաթիվը
	Առարկությունների, առաջարկությունների բովանդակությունը
	Եզրակացություն

	1
	2
	3
	4

	
	09.09.2010թ.
	Հայեցակարգի նախագծի 2-րդ գլխի 20-րդ կետի 2)-րդ ենթակետի «օգտագործման» բառը փոխարինել «բաշխ​ման» բառով
	Ընդունվել է:

Կատարվել է համապատասխան փոփո​խություն

	
	
	Հայեցակարգի նախագծի 2-րդ գլխի 20-րդ կետի 4) «ծառայությունների սակագների կարգավորում» բա​ռերը առաջարկում ենք շարադրել հետևյալ խմբա​գրությամբ «ծառայությունների մատչելիության ապա​հովում»
	Ընդունվել է:

Կատարվել է համապատասխան փոփո​խություն

	
	
	Հայեցակարգի 3-րդ գլխի 21-րդ կետով առաջարկվում է ճապոնական դրամաշնորհի հաշվին 2010թ. ներկրված գյուղտնեխնիկան աճուրդային կարգով վաճառել գյու​ղատնտեսական կոոպերատիվներին և խոշոր ապրան​քային տնտեսություններին: Սակայն ՀՀ գյու​ղա​տնտե​սության նախարարությունում կայացած քննարկման  արդյունքում որոշում է կայացվել միայն  գյուղա​տնտե​սական կոոպերատիվներին վաճառելու վերաբերյալ, որը խթան կհանդիսանա դրանց կայացմանը: Առա​ջարկում եմ խմբագրել հայեցակարգի նախագիծը ելնե​լով վերոհիշյալ սկզբունքից


	Ընդունվել է մասնակի:

Կատարվել է համապատասխան փոփո​խություն

	
	
	Հայեցակարգի 3-րդ գլխի 22-րդ կետի 1-րդ ենթակետը առաջարկում եմ հստակեցնել, մասնավորապես ան​հաս​​կանալի է «տեղաբաշխման սխեմայի հիմնա​վո​րում»  արտահայտությունը
	Ընդունվել է:

Կատարվել է համապատասխան փոփո​խություն

	
	
	Հայեցակարգի 3-րդ գլխի 22-րդ կետի 3-րդ ենթակետի գ. և դ. պարբերություններով կոոպերատիվների առջև ներկայացվում են պահանջներ, որոնց ապահովումը` հատկապես նոր ստեղծվող կոոպերատիվների համար կարող է առաջացնել դժվարություններ և խնդիրներ, հատկապես, երբ կոոպերատիվին տրամադրվում է մեկ միավոր գյուղտեխնիկա: Առաջարկում եմ գ. և դ. պար​բե​րությունները միացնել և կոոպերատիվների առջև ներկայացվող պահանջների փոխարեն մշակել մրցու​թային հայտի ձևեր, իսկ հողատարածքը, կոոպե​րա​տիվի անդամների թիվը, սպասարկման կարողու​թյուն​ներ և այլն սահմանել որպես գնահատ​ման չափա​նիշ​ներ
	Ընդունվել է:

Կատարվել է համապատասխան փոփո​խություն

	
	
	Հայեցակարգի 3-րդ գլխի 22-րդ կետի 4-րդ ենթա​կետում ամրագրել, որ հանձնաժողովները կազմված կլինեն շահագրգիռ պետական կառա​վարման և տեղա​կան ինքնակառավարման մարմին​ների և ոլոր​տի հասա​րակական կազմակերպու​թյուն​ների ներ​կայա​ցուցիչներից
	Ընդունվել է:

Կատարվել է համապատասխան փոփո​խություն

	
	
	Հայեցակարգի 3-րդ գլխի 22-րդ կետի 5-րդ ենթակետը հանել
	Ընդունվել է:

Կատարվել է համապատասխան փոփո​խություն

	
	
	Հայեցակարգի 3-րդ գլխի 22-րդ կետի 6-րդ ենթակետով սահմանված գործառույթը դնել 4-րդ ենթակետով ստեղծվելիք հանձնաժողովի վրա:
	Չի ընդունվում:

Նպատակահարմար չի գտնվում, քանի որ «Սակավապահով ֆերմեր​ների համար դրամաշնորհային աջակ​​ցություն»  դրամաշնորհային ծրա​գրի իրականացման ընթացքում գյուղատնտեսական տեխնիկայի գինը որոշվել է ՀՀ կառավարության և Ճապոնիայի կառավարության միջև փոխանակված հայտագրի պահաջներից ելնելով:

	
	
	Հայեցակարգի նախագծի վճարման կարգը առա​ջար​կում ենք վերանայել և ներդնել հետևյալ մեխանիզմը` լիազոր մարմին ճանաչել մրցույթով ընտրված որևէ ֆինանսական կառույցի (վարկային կամ լիզինգային կազմակերպության), որը կսպա​սարկի կոոպերա​տիվ​ների ֆինանսական պարտա​վորությունները,  ինչպես նաև կհավաքագրի այդ գումար​ները և բանակցելով գյուղա​տնտեսական տեխնիկա արտադրող խոշոր ընկե​​րությունների հետ, փոխշահավետ սկզբունքներով կընտրի այն ընկերու​թյուններին, որոնք պատ​րաս​տակամություն կդրսևո​րեն հայկական շուկայում ծա​վալվելու՝ գյուղա​տնտե​սական տեխնիկա մա​տա​​​կա​րա​րելու և այդ տեխնիկայի սպասարկման ենթակա​ռուց​վածքներ ձևավորելու գործընթաց: Կառույցը համա​գործակցելով ընտրված մատակարարների հետ լիզին​գային պայմաններով գյուղա​տնտեսական տեխնիկա կտրամադրի կոոպե​րա​​տիվ​ներին
	Չի ընդունվում:

«Սակավապահով ֆերմեր​ների հա​մար դրամաշնորհային աջակ​ցու​թյուն»  դրամաշնորհային ծրագրի շրջանակներում ձևավորվել է գործ​ընկերային հիմնադրամ և գյու​ղա​տնտեսական տեխնիկայի իրացու​մից գոյացող միջոցները հավա​քա​գրվում են ՀՀ ֆինանսների նախա​րա​րության կենտրոնական գանձա​պետարանում բացված արտաբյու​ջետային հաշվում և օգտագործվում են ՀՀ կառավարության կողմից` Ճապոնիայի կառավարության հետ  համաձայնեցված ծրագրի իրա​կա​նացման նպատակով:

	
	
	Հայեցակարգի 3-րդ գլխի 23-րդ կետով նախատեսված «Լիզինգի մասին օրենքի ընդունման» բառերը փոխա​րինել «լիզինգի զարգացման նպատակով ՀՀ օրենս​դրության կատարելագործում» բառերը
	Ընդունվել է:

Կատարվել է համապատասխան փոփո​​խություն


ՏԵՂԵԿԱՆՔ
«Գյուղատնտեսության տեխնիկական վերազինման և գյուղատնտեսական տեխնիկայի օգտագործման արդյունավետության բարձրացման հայեցակարգին  հավանություն տալու մասին»  Հայաստանի Հանրապետության կառավարության արձանագրային որոշման նախագծի ընդունման կապակցությամբ ՀՀ փոխվարչապետ, ՀՀ տարածքային կառավարման նախարարի և ՀՀ ֆինանսների նախարարի առարկությունների և առաջարկությունների վերաբերյալ
	ՀՀ
	Առարկության, առաջարկության հեղինակը (առարկության, առաջարկության ստացման ամսաթիվը)
	Առարկության, առաջարկությունների  բովանդակությունը
	Եզրակացություն

	
	ՀՀ փոխվարչապետ, ՀՀ տարածքային կառավարման նախարար

(մշտապես գործող ֆինանսատնտեսական նախարարական կոմիտեի 2010 թվա​կանի հոկտեմբերի 7-ի նիստի N 23.8/[49356]-10 արձանագրու​թյան 8-րդ կետի 

2-րդ ենթակետ)
	     Խմբագրել հայեցակարգի 14-րդ կետը՝ ավելացնելով նաև ՀՄՀ-ի կողմից իրականացված աշխատանքները:
	Ընդունվում է:

Կատարվել է համապատասխան լրացում:



	
	ՀՀ ֆինանսների նախարար 

(21.10.2010թ. 

N 1/4.4-Ե-1/7981-10)


	1. Հայեցակարգի «4. Ռիսկերի կառավարումը» բաժնի 24-րդ պարբերության 1-ին կետում նշվում է, որ «ներկայումս գյուղա​տնտե​սական մեքենայական աշխատանքները հիմ​նականում իրա​​կանացվում են տեխնիկայի սեփականատեր ֆիզիկական անձանց մի​ջո​ցով, որոնց գործունեությունը չի հարկվում, իսկ արտադրատեխնիկական ծա​ռա​յու​թյուններ իրականացնող գյու​ղա​տնտեսական կոոպերատիվները, որպես իրա​վա​բա​նական անձինք, գործունեության առաջին իսկ օրվանից հարկվելու են, ուստի հավասար մրցակցային պայմաններ ստեղծելու նպա​տա​կով նպատակահարմար է գործունեության առաջին երեք տարիներին կոոպերատիվներին տրամադրել պետական աջակ​ցություն (նպատակային վարկեր, վարկերի տոկոսադրույքի սուբսիդավորում և այլն)»: 

Այս կապակցությամբ հայտնում ենք, որ.

ա) ՀՀ 2011-2013թթ ՄԺԾԾ-ով և ՀՀ 2011թ-ի պետական բյուջեի նախագծով այդ նպատակների համար միջոցներ նախա​տեսված չեն,

բ) հստակեցված չէ պետական աջակցության տեսակները («և այլն») :

Բացի այդ Հայեցակարգով նախատեսվում է Հայաստանի Հան​րապետությանը տրա​մադրված դրամաշնորհային տեխնիկայի գների սահմանում ՀՀ կառավարության կողմից և արտոնյալ գներով տեխնիկայի վաճառք ընտրված սուբյեկտներին` տարա​ժամկետ վճարմամբ, որն ինքնին արդեն իսկ հանդիսանում է պետական աջակցություն (արտոնյալ գին և տարաժամկետ վճա​րում): Միաժամանակ Գյուղատնտեսության զարգացման միջազ​գային հիմ​նադրամի աջակցությամբ իրականացվող «Շուկայավարման հնարավորություն ֆեր​մեր​ներին» ծրագրի շրջանակներում նախատեսված է վարկավորման բաղադրիչ, ուստի առաջարկում ենք նպատակային վարկերի տրամադրումը քննարկել այդ միջոցների հաշվին իրականացնելու հնարա​վո​րության հարցը :

Ուստի հաշվի առնելով վերը նշվածը Հայեցակարգի «4. Ռիսկերի կառավարումը» բաժնի 24-րդ պարբերության 1-ին կետի պետական աջակցության դրույթն ահրաժեշտ է հանել :

2. Հայեցակարգի «3. Հայեցակարգի իրականացման մեխա​նիզմները» բաժնի 21-րդ կետի.

· 1-ին պարբերությունում նշվում է գյուղատնտեսության արտադ​րատեխնիկական սպասար​​կումների բնա​գավառի միջազ​գային փորձի մասին, սակայն դրա ներկայացումը բացակայում է:

· 2-րդ ենթակետում առաջարկում ենք հստակեցնել գյուղա​տնտեսության ոլորտում գործունեություն իրականացնող մաս​նա​կից ֆինան​սական կազմակերպությունների համար (բյուջետային և արտաքին դրամաշնորհային միջոցներով գյուղատնտեսական տեխնիկայի ձեռք բերման մատչելի վարկերի տրամադրման և լիզինգային գործարքների իրականացման նպատակով) նախա​տեսվող աջակցության մեխանիզմները:

· 4-րդ ենթակետով նախատեսվում է ճապոնական դրամա​շնորհի հաշվին 2010 թվակա​նին հանրապետություն ներմուծված գյուղա​տնտեսական տեխնիկայի` ՀՀ կառավարության կողմից սահ​ման​ված նվազագույն գնին համապատասխանող մեկ​նար​կային գնով, աճուր​դային կարգով, վաճառք Հայեցակարգով սահ​մանվող չափո​րոշիչներին բավարարող գյուղա​տնտե​սական կոոպերա​տիվներին: Սակայն, 22-րդ կետի 5-րդ ենթակետով նախա​տես​վում է արտոնյալ գնե​րով տեխնիկայի վաճառք ընտրված սուբյեկտ​ներին: Հետևաբար, անհրաժեշտ է հստակեցնել և պարզաբանել, թե իրականում գյուղտեխնիկան աճուրդային թե արտոնյալ գնով է վաճառվելու:

3. Հայեցակարգի 24-րդ կետի 2-րդ են​թակետում նշված տնտե​​սությունների խոշորացմանը և հողերի միավորմանն առնչ​վող դրույթն առաջարկում ենք հանել և այդ հիմնախնդիրներին անդրադառնալ մեկ այլ հայեցակարգով:

	Չի ընդունվում: 

Հայեցակարգը վերաբերում է ոչ միայն առաջիկա 3 տարիներին, այլ առավել երկար ժամանա​կա​հատ​​​վածին: Ուստի վարկերի տոկոսա​դրույքի սուբսիդավորման դրույթի իրականացումը նկատի ենք ունե​ցել որպես առաջիկայում իրա​կա​նացվող գործիքներից մեկը, որը կհաջորդի ՀՀ 2011-2013թթ. ՄԺԾԾ-ի ժամանակա​հատվածին:

Պետական աջակցության տեսակ​ներ ենք համարել նպատակային վարկերը, վարկերի տոկոսա​դրույքի սուբսիդավորումը, որոնք նշված են հայեցակարգի նախա​գծում և համարվում են ներկայիս առավել իրատեսական գործիք​ներ: 

Մեր կողմից բոլորովին էլ չի ժխտվում, որ արտոնյալ գներով տեխնիկայի վաճառքը և տարա​ժամկետ վճարումը պետական աջակցություն է, ավելին, դրանք այս հայեցա​կարգի իրականա​ցումը խթանող հիմնական մեխանիզմներն են:

Նպատակային վարկերի տրամա​դրման դրույթը ներառվել է՝ նկատի ունենալով գյուղատնտե​սական ոլորտում իրականացվող վար​կային, դրամաշնորհային ծրագ​րերի համապատասխան ենթա​բաղադրիչներով նախատեսված վարկերը: Միաժամանակ, ինչպես նշվում է հոլանդական «ՊՈՒՄ» կազմակերպության փորձագետ​ների հաշվետվության մեջ, ՀՀ գյու​ղատնտեսության տեխնիկա​կան վերազինման հիմնական ուղիներից մեկը բարձր վարկանիշ ունե​ցող ֆիրմաներից գյուղտեխ​նիկա և գործիքներ գնելու համար նրանց միջոցով ցածր տոկոսա​դրույքով ապրանքային վարկեր վերցնելն է, իսկ տեխ​նիկան՝ լիզին​գով տրամադրելը:
Հաշվի առնելով վերը նշվածը՝ նպատակահարմար չենք գտնում «պետական աջակցություն» դրույթի հանումը նախագծից:

Ընդունվում է: Կատարվել է համա​պատասխան փոփո​խություն:

Ընդունվում է: Կատարվել է համա​պատասխան փոփոխություն:

Ընդունվում է: Կատարվել է լրացում:

Արտոնյալ գինը վերաբերում է մեկ​նարկային գնին, որը սահման​վում է կառավարության կողմից «Դրամաշնորհային աջակցու​թյուն ֆերմերների համար» ծրագրի հու​շագրի պահանջներին համապա​տասխան: Վերջինիս համապա​տասխան լրացում է արվել 21-րդ կետի 4-րդ ենթակետում:

Ընդունվում է:  

Հիմնախնդրին անդրադարձել ենք առանձին հայեցակարգով:








